
Inatsisartunut ilaasortaq Randi Vestergaard Evaldsen, Demokraatit  
/Maani   
 

Nalunaarasuartaateqarnermut suliassaqarfik, ilanngullugu imaatigut kabeli, 
pillugu § 37 naapertorlugu apeqquteqaammut 2017-267-imut akissuteqaat  
 

Asasara Randi Vestergaard Evaldsen 

 

Apeqquteqaatinnut, uannut akisassanngorlugit nassiunneqartunut, qujanaq. 

 

Akissuteqaatit matuma kinguliani takuneqarsinnaapput. 

 

1. Aningaasaliissutit qaffasinnerujussuat aamma ingerlatsinermi aningaasartuutit 

qaffasinnerujussuat, taakkulu aningaasaliissutit qaffasissorsuit 

nalikillineqartarnerat, atortut qanganitsernissaat taamaasillunilu taarsiinissaq 

minnerunngitsumillu imaatigut kabelip sakkortussusaanik naliginnaasumik 

atuinikippallaarneq eqqarsaatigalugit, taava qanoq ililluni niuernikkut 

aningaasaliisimaneq pitsaanngitsoq inuiaqatigiinnut aningaasaliinerusinnaava 

pitsaasoq? Takorusupparput kikkunnut pitsaasuusimanersoq aamma qanoq?  

Akissut:                                                                                                                               

Avammut attaveqarnissamut nalunaarasuartaatitigut pitsaasumik attaveqarnissaq 

pingaaruteqarpoq. § 37 naapertorlugu apeqquteqaatinut 2017-102-imut aamma 2017-

216-imut akissuteqaatini takutinneqartutut, innuttaasut imaatigut kabelikkoortumik 

imaluunniit satellit-ikkoortumik avammut attaveqarsinnaanerat pingaaruteqarpoq. 

Qaqortumut aamma Nuummut imaatigut kabeli aammalu maannakkut Aasiannut 

imaatigut kabelimik tallilerineq aammalu sakkortusaavinnik tassunga atasunik 

sakkortusaaneq, innuttaasut 92 %-iisa pitsaasumik pitsaassusilimmik 

nalunaarasuartaatitigut attaveqarsinnaalernerannik periarfissiivoq. Naalakkersuisut 

tamanna inuiaqatigiinni pitsaasumik aningaasaliinertut isigaat. 

Nalunaarasuartaatitigut attaveqaatit pitsaasut taakkua, digitalinngorsaanermut 

periusissiami anguniagarineqartut piviusunngortissinnaanissaannut, tunngavissiipput. 

Naalakkersuisut tamanna inuiaqatigiinni pitsaasumik aningaasaliinertut isigaat. 

2. Naalakkersuisut akipput imaatigut kabelimik atuisunngornissaq pillugu 

Facebookimit saaffigineqarsimanatik. Naalakkersuisut Tele Post 

aperisimanerlugu saaffigineqarsimanersut imaluunniit Facebookip sinniisuinik 

oqaloqateqarsimanersut allanilluunniit Facebook sinnerlugu 

isumaqatigiinniartartunik. Taamaassimappat Tele Post qanormita 

akissuteqarsimava? 

Akissut:                                                                                                                               

TELE-POST paasissutissiivoq, ataasiakkaanit saaffiginnittoqassappat imaluunniit 

ingerlatsinermi suleqatissaasinnaasunik oqaloqateqarniartoqassappat, 

ingerlatseqatigiiffiup tunngaviusumik oqaaseqarfiginianngikkai, tassami saaffiginnissutit 

taamaattut ”non-disclosure” pillugu illuatungerisap ataatsimoorluni 

paaseqatigineqarnissaanut tamatigut ilaasussaammat. Taamaattoq TELE-POST 

nalinginnaasumik isumaqarpoq, ingerlatsinissamut periarfissat nutaat pillugit 

tutsuiginartunik oqaloqateqarusussinnaalluni. Nunarsuarmi suliaqartuusunit 

saaffiginnittoqassappat tamanna aamma atuutissaaq. 

a. § 37 tunngavigalugu apeqqummi 227-mi apqqutit arfernannut tunngatillugu 

paasissutissanik Naalakkersuisut Tele Postiluunniit noqitsisimappata, taava 

tamanna Naalakkersuisunut imaluunniit Tele Postimut qanormita 

kinguneqassava?  

Akissut:                                                                                                                                

Ingerlatseqatigiiffimmi aqutsisut, aktiaatilinnut tunngatillugu pisortat akisussaaffeqarfii 

pillugit ingerlatseqatigiiffinnut inatsimmi aalajangersakkat malittussaavaat. 

Tamatumunnga piumasaqaatit imaluunniit tamatuma inerneqarnera ilisimanagu, 

takorluugaannarnut apeqqutit pillugit Naalakkersuisut oqaaseqarsinnaanngillat. 

 

Naggasiullugu taarusuppara Naalakkersuisut ammasumik akisussaassusilimmillu 

oqaloqatigiinneq ingerlammassuk aamma anguniagarinagu Inatsisartunut 

inuiaqatigiinnulluunniit paasissutissanik isertuussaqarnissaq. 

 

Neriuppunga qulaani allaqqasuni apeqquteqaatitit akineqartut. 

 

Inussiarnersumik inuulluaqqusillunga 

 

 

 

Erik Jensen 
 

 


